
MEMORIA XUSTIFICATIVA DO CONVENIO DE COLABORACION ENTRE O INSTITUTO DE ESTUDOS DO
TERRITORIO DA CONSELLERIA DE MEDIO AMBIENTE E ORDENACION DO TERRITORIO, A FEDERACION
GALEGA DE MUNICIPIOS E PROVINCIAS, OS CONCELLOS DE CAMBRE, CARBALLO, OLEIROS, LUGO E
SANXENXO PARA A OBTENCION DE IMAXES AEREAS DE ALTA RESOLUCION XEORREFERENCIADAS.

(1) O Instituto de Estudos do Territorio (IET), organismo auténomo da Xunta de Galicia, adscrito &
Conselleria de Medio Ambiente e Ordenacién do Territorio, creado pola Lei 6/2007, do 11 de maio, de
medidas urxentes en materia de ordenacion do territorio e do litoral de Galicia, en virtude do mandato
recollido na Lei 10/1995, do 23 de novembro, de ordenacién do territorio de Galicia, e cuxos estatutos
foron aprobados polo Decreto 244/2011, do 29 de decembro, e recentemente modificados polo
Decreto 14/2017, do 26 de xaneiro, polo que se aproba o Regulamento de ordenacién da informacién

xeografica e da actividade cartografica de Galicia, exerce, entre outras, as seguintes funcions:

- Realizar traballos de investigacién, andlise, estudo e difusién sobre urbanismo e ordenacion do
territorio, e en particular, o impulso da cooperacién con todas as administracions publicas con
competencia no territorio, especialmente coas administracidons locais, co fin de promover o
desenvolvemento de politicas comuns, debidamente coordinadas e programadas, que aseguren o
cumprimento dos fins de proteccion, xestién e ordenacion anteriormente sinalados.

- Prestar asistencia e asesoramento aos concellos de Galicia para a elaboracién do planeamento
urbanistico e a xestién e execucion do planeamento, co fin de implementar as politicas de paisaxe na
planificacién urbanistica e territorial .

- A recompilacién e o tratamento da informacién do territorio galego, asi como a producién cartografica
para as diferentes consellerias e organismos publicos da Comunidade Auténoma de Galicia,
especialmente en materia agraria e de desenvolvemento rural, o que inclue, en particular:

Coordinacioén e difusién da informacion xeografica e cartografica necesaria para o desenvolvemento dos
estudos territoriais e urbanisticos das diferentes consellerias e organismos publicos da Comunidade
Auténoma, asi como o apoio técnico 4 difusién e formacién de actuaciéns en materia de informacion
xeografica desenvolvidas pola Xunta de Galicia ou en coordinacién con ela.

- Xestionar os sistemas de informacidn corporativos vinculados ao territorio a partir das bases de datos
cartograficas e espaciais existentes na conselleria e no resto dos érganos da Administracién xeral e

entidades do sector publico autonédmico de Galicia que asi o demanden, asi como calquera outra

informacion que se poida localizar sobre o territorio e que sexa susceptible de ser incorporada coa sua
referencia xeografica para a xestidon da Infraestrutura de datos espaciais de Galicia (IDEG).

- Incentivar a innovacidn, a adopcidn e o desenvolvemento de tecnoloxias e infraestruturas propias no
campo de informacion xeografica do territorio galego. Asi mesmo, abordarase a planificacion e o
desenvolvemento de servizos de valor engadido e de novos sistemas e aplicacions en materia de

informacion xeografica para Galicia.

(2) Antecedentes:

Débese destacar a formalizacién o 1 de xufio de 2010 do convenio de colaboracién coa Administracion
Xeral do Estado, en virtude do cal a Comunidade Auténoma se integra no Sistema Cartografico Nacional
e desenvolve no seu territorio determinados contidos do Real Decreto 1545/2007, de 23 de novembro.

Estase actualmente tramitando a renovacion do devandito convenio.

Compre igualmente ter en conta o Decreto 14/2017, do 26 de xaneiro, polo que se aproba o
Regulamento de ordenacién da informacién xeogrifica e da actividade cartogréfica de Galicia, na
medida en que a ordenacién da informacién xeografica e da actividade cartografica en Galicia lévaa a
cabo a Xunta de Galicia mediante o presente regulamento, que desenvolve, parcial e puntualmente, o
disposto na Lei 14/2010, do 5 de xullo, atendendo as especialidades derivadas da sUa organizacidn
propia como comunidade auténoma, asi como a Lei 7/1986, do 24 de xaneiro, e o Real decreto

1545/2007, do 23 de novembro.

Este decreto persegue a regulacion do exercicio das funciéns publicas en materia de informacion
xeografica e actividade cartografica no ambito da Comunidade Auténoma de Galicia, de xeito que tal
exercicio sexa eficaz, estea coordinado coa actuacién dos restantes operadores publicos integrados no
Sistema cartografico nacional e, en definitiva, poidan atinxirse obxectivos como garantir a
homoxeneidade da informacién producida pola Administracién xeral da Comunidade Auténoma de
Galicia e demais entidades instrumentais do sector publico autonémico que desenvolvan actividades
cartograficas, co fin de asegurar a coherencia, a continuidade e interoperabilidade desa informacién
xeografica sobre o territorio galego; favorecer a eficiencia no gasto publico destinado a cartografia e
sistemas de informacién xeogréfica e evitar a dispersion e duplicidade dos recursos publicos utilizados,
promovendo a cooperacién interinstitucional; ou optimizar a calidade da producion cartografica oficial e
a sua utilidade como servizo publico, facilitando o acceso & informacién xeografica e favorecendo a

competitividade do sector cartografico privado.

(3) Finalidade Para os efectos sinalados, tense previsto formalizar coa Federacién Galega de Municipios
e Provincias, e os Concellos de Cambre, Carballo, Oleiros, Lugo e Sanxenxo o instrumento convencional
arriba referido por un periodo de vixencia de ata 0 31/12/2018, salvo a prérroga por acordo mutuo das

partes antes da sua finalizacidn para o cumprimento da finalidade nel establecida.

(4) Este convenio ten por obxecto regular o réxime de colaboracidn entre as partes subscritoras aos
efectos de conseguir a realizacion de imaxes aéreas de alta resolucion xeorreferenciadas dentro do Plan
Nacional de Ortofotografia Aérea (PNOA10) para Galicia.

Obteranse imaxes areas durante o ano 2018, logo da ratificacién do convenio, no territorio dos
concellos conveniados, co fin de obter ortofotos cunha resolucién espacial de aproximadamente 10 cm,
de conformidade coas especificaciéns técnicas establecidas no anexo .

A estes concellos poderian sumarse todos aqueles, segundo o disposto na cldusula sexta, que asi o
considerasen oportuno, xa que o fin Ultimo seria o de cubrir o meirande nimero de quilémetros

cadrados do territorio.

(5) O instrumento convencional que se pretende asinar fundaméntase no seguinte:

A lei 14/2010 do 5 de xullo sobre as infraestruturas e os servizos de informacién xeografica de Espafia,
ten por obxecto complementar a organizacién dos servizos de informacion xeogréfica e fixar, de
conformidade coas competencias estatais, as normas xerais para o establecemento de infraestruturas
de informacién xeografica en Espafia orientadas a facilitar a aplicacion de politicas baseadas na
informacion xeografica polas Administraciéns Publicas e o acceso e utilizacién deste tipo de
informacion.

Para a organizacion dos servizos de informacién xeografica e cartografia que contempla a Lei, no seu

artigo 17, contase coa participacion do Sistema Cartografico Nacional.

O Real Decreto 1545/2007, do 23 de novembro, polo que se regula o Sistema Cartografico Nacional, no
seu artigo 2, apartado 1, establece que o Sistema Cartografico Nacional persegue o exercicio eficaz das
funciéns publicas en materia de informacidén xeografica mediante a coordinaciéon da actuacién dos
diferentes operadores publicos cuxas competencias concorren neste ambito, cos obxectivos seguintes:

a) Garantir a homoxeneidade da informacion producida polos organismos publicos que formen parte del
e que de maneira concorrente desenvolven actividades cartograficas no territorio nacional, para
asegurar asi a coherencia, continuidade e interoperabilidade da informacién xeografica sobre o

territorio espafiol.

b) Favorecer a eficiencia no gasto publico destinado a cartografia e sistemas de informacion xeografica,
evitando a dispersién e duplicidade dos recursos publicos utilizados e promovendo a cooperacién
interinstitucional.

c¢) Asegurar a dispofiibilidade publica e actualizacidon dos datos xeograficos de referencia.

d) Optimizar a calidade da producion cartografica oficial e a sua utilidade como servizo ao publico,
facilitando o acceso a informacidn xeografica e favorecendo a competitividade do sector cartografico
privado.

Compre igualmente ter en conta o Decreto 14/2017, do 26 de xaneiro, polo que se aproba o
Regulamento de ordenacién da informacidn xeografica e da actividade cartografica de Galicia, na
medida en que a ordenacién da informacién xeografica e da actividade cartografica en Galicia lévaa a
cabo a Xunta de Galicia mediante o referido regulamento

O artigo 3 dos Estatutos da Federacion Galega de municipios e provincias (FEGAMP) establece que o seu
ambito competencial incluird calquera asunto que garde relacidn cos intereses comuns dos Entes Locais

que integran o territorio da Comunidade Auténoma de Galicia.

O artigo 25 da Lei 7/1985, reguladora das Bases do Réxime Local, que o Municipio exercera en todo
caso como competencias propias, nos termos da lexislacion do Estado e das Comunidades Auténomas,
nas seguintes materias entre outras:

Urbanismo: plan, xestidn, execucion e disciplina urbanistica

Proteccidn e xestion do Patrimonio histérico

Promocidn e xestidn da vivenda de proteccién publica con criterios de sustentabilidade financeira

Conservacion e rehabilitacion da edificacion

O artigo 57 da Lei 7/1985, do 2 de abril, reguladora das bases do réxime local e o 194 da Lei 5/1997, do
22 de xullo, reguladora da Administracién local de Galicia determinan que a cooperacion econdémica,
técnica e administrativa entre a Administracion Local e as Administracions do Estado e das
Comunidades Auténomas, tanto en servizos locais como en asuntos de interese comun, desenvolverase
con caracter voluntario, baixo as formas e nos termos previstos nas leis, pudendo ter lugar, en todo

caso, mediante os convenios administrativos que subscriban.

(6) Polo exposto, estimase xustificada a utilizacion do instrumento do convenio para articular as
actuacions de referencia, quedando o devandito convenio fora do ambito de aplicacion da Lei 9/2017,
de 8 de novembro, de Contratos do Sector Publico, pola que se traspofien ao ordenamento xuridico

espafiol as Directivas do Parlamento Europeo e do Consello 2014/23/UE e 2014/24/UE, de 26 de

febreiro de 2014., con independencia de que, de acordo co previsto no artigo 4 da devandita norma, lle

sexan de aplicacion os principios desta Lei para resolver as dubidas e lagoas que puidesen presentarse.

Para a tramitacidn deste convenio, tense observado o cumprimento dos requisitos establecidos na Lei

40/2015, do 1 de outubro, de réxime xuridico do sector publico.
Santiago de Compostela, 21 de marzo de 2018

A directora do Instituto de Estudos do Territorio

Inés Santé Riveira

Asinado por: SANTE RIVEIRA, INES

Cargo: Directora
Data e hora: 21/03/2018 11:32:09

